
 ئەنجومەنی پارێزگای سلێمانی وەڵامی ليژنەی ياسای پەرلەمانی کوردستان دەداتەوە 

رەشنوسی دەستوری هەرێمی کوردستان کە لەلايەن پەرلەمانی کوردستانەوە خوێندنەوەی يەکەمی بۆ کرا کاردنەوەی 
زۆرێک لەناوەندە رۆشنبيری و جەماوەريەکانی هەرێمی کوردستان نارەزايی خۆيان جۆراوجۆری لێکەوتەوەو 

 . لەبەرامبەر پەلەکردن لە تێپەڕاندنی پرۆژەی دەستور دەربڕيی
ئەنجومەنی پارێزگای سلێمانيش وەک نوێنەری دانيشتوانی پارێزگاکە هەلوێستی نەرێی لەبەرامبەر خوێندنەوەی 

ندا و ياداشتێکی لەوبارەيەوە ئاراستەی پەرلەمانی کوردستان کرد، لەبەرامبەريشدا دەستوری هەرێمی کوردستان يپشا
پەرلەمانی کوردستان وەڵامی ياداشتەکەی ئەنجومەنی پارێزگای سلێمانی بەو جۆرە داوەتەوە گوايە ئەنجومەن 

 .شەرعيەتی نەماوە
زۆربەى ڕۆشنبيران و ياساناسان : گەياندکاوە عەبدوڵا سەرۆکی ئەنجومەنی پارێزگای سلێمانی بەسايتی پارێزگای را

و خەڵکانی خەمخۆر داوايانکردوە هەموارکردنى دەستور دوابخرێت بۆ پەرلەمانى داهاتوو، راى خەڵکى وەربگيرێت 
 .لەسەرى و چەندين ۆرکشۆپ کۆبوونەوەی لەسەر سازبکرێت، ئەوسا پرۆژەکە لەلايەن پەرلەمانەوە پەسەند بکرێت

 رونکردنەوەيەک لەبارەی وەڵامی ليژنەی 1/7/2009ێزگاى سلێمانيش رۆژى چوارشەممە وتەبێژى ئەنجومەنى پار
 -:   بڵاودەکاتەوە کە ئەمە دەقەکەيەتى ياسايی پەرلەمانی کوردستان

 ڕوونکردنەوەيەک لە وتەبێژى ئەنجومەنــى پارێزگاى سلێمانيەوە

 وەڵامێک بـــــــۆ(ن لە ژێر ناونيشانى  ليژنەى کار وبارى ياسايى لە پەرلەمانى کوردستا6/2009 /24رۆژى 
 راگەياندنێکى بڵاو کردۆتەوە ،ئەنجومەنى پارێزگاى سلێمانى ،لەبــــــەر) ئەنجومەنى پارێزگاى سلێمانى 

 ئەو نارەواييانەى لە ناوەرۆکى راگەياندنەکەى ليژنەى کاروبارى ياسايى پەرلەمانى کوردستاندا هاتـــوون و
 تى کوردستان ،بە پێويستى زانى ئەم روونکردنەوەيەى خوارەوە بخاتە بەر چــــاوىبۆ بەرچاو روونى راى گش

 : خەڵکى کوردستان
 ليژنەى کاروبارى ياسايى پەرلەمانى کوردستان بێ ئاگا لەوەى پەرلەمانى کوردستان وەک تاکە دەسەڵاتى-1

 کانيشەوە کە ماوەى چوارســاڵىياسادانان لە کوردستان بەرپرسيارە لە دەرکردنى ياساکان بە ياساى پارێزگا
 تەمەنى ئەنجومەنى پارێزگاکانى کوردستان لە سايەى خەمساردى پەرلەمانى کوردستان بەبێ بوونــــــــى

 ياسايەک ،تێپەراند،کە بێگومان بەرپرسيارى راستەقينەى پشتگوێ خستنى ويستى هاووڵاتيانى کوردستــان
 ست بە هاوڵاتيان تەنهاو تەنها پەرلەمانى کوردستان لێـــى وەک پێوي وپێشکەشنەکردنى خزمەتگوزاريەکان

 . بەرپرسيارە ،چونکە رۆژێک لە رۆژان ئەم پەرلەمانە بەرێزە لە خەمى هاووڵاتيانى نەپێچاوەتەوە

ليژنەى کاروبارى ياسايى بە رەواى نابينێ ئەنجومەنى پارێزگاى سلێمانى لە پرسَيکى چارەنووسسازى وەک -2
قسەى هەبێت ،لە کاتێکدا لە دواکەوتووترين وڵاتى دنيادانەک هەر دەزگايەکى هەڵبژێردراوى وەک ئەنجومەنى دەستور 

 . پارێزگا بەڵکو تاکە فەردێکى کۆمەڵيش دەتوانێت راى خۆى راشکاوانە دەرببڕێت

 مــاوەىليژنەى کاروبارى ياسايى منەت بەسەر ئەنجومەنى پارێزگادا دەکات سەبارەت بە درێژکردنەوەى -3
 کارکردنى ئەنجومەنى پارێزگاکانى کوردستان ،ئێمە بەڵگەى نوسراومان لەبەر دەستە کە وەک ئەنجومەنـــى

 پارێزگاى سلێمانى زۆر پێش تەواوبوونى ماوەى ياسايى کارکردنمان داوامان لە پەرلەمانى کوردستان کردووە
 رێت ،بەڵام ديسان بەهۆى خەمســـــــاردىهەڵبژاردنى ئەنجومەنى پارێزگاکان لە وادەى خۆيدا ئەنجام بد

پەرلەمانى کوردستانەوە پشتگوێ خراو بە ناچارى ماوەى کار کردنيان درێژکرايەوە کە ئەم درێژ کردنەوەيە ئيرادەى 
 . پەرلەمان بوونەک ئەنجومەن

 ى ياسائەنجومەنى پارێزگاى سلێمانى ،سەربارى بێ پشتيوانى لە لايەن پەرلەمانەوەو سەرەراى نەبوون-4
 تاکو بەهۆيەوە پێگەى ياسايى خۆى بزانێت ،بە پشتيوانى هاوڵاتيانى خۆشەويستى سنورى پاريزگاى سلێمانى
 توانيويەتى خزمەتێکى بەرچاو پێشکەش بە هاوڵاتيانى سنورەکەى خۆى بکات ،بۆ سەلماندنى ئەو راستيەش

 .  سنورى پارێزگاى سلێمانى بپرسن  سەرەراى ووتەکانى ئەندام پەرلەمانەکان خويان ،دەتوانن لە خەڵکى



 
ئێمە ئەنجومەنى پارێزگاى سلێمانى ،بەوپەرى شانازيمانەوە ،رێز لەو متمانەيە دەگريــــــــــن کە هاووڵاتيانى -5

 سنورى پارێزگاى سلێمانى پێيان بەخشيوين،بۆ پاراستنى ئەو متمانەيەو پيرۆز راگرتنـــــــى
 هەرچى يە لە  راستنى مافەکانيان هەرچيمان لە دەست بێت درێخى ناکەينسڵ لە هيچ هێزێک ناکەينەوەو بۆ پا

 تواناماندا بێت بێشکش دەکەين
 بفەرموون لەگەڵ کارى خزمەتگوزارى ئەنجومەنى پارێزگاى سلێمانى لەماوەى کار کردنى دا

  هيچ بودجەيەکمان بۆ تەرخان نەکراوە    2005              ساڵ
  پرۆژەى گەورە و بچوکى پێ کراوە     100              مليار دينار79       2006            ساڵ
  پرۆژەى گەورە و بچوکى پێ کراوە   250                  مليار160          2007            ساڵ
  پرۆژەى بۆکرا     300                    مليار200          2008            ساڵ
  لەبەرنامايداد  پرۆژە      210                  مليار130        2009               ساڵ

 ئايا ئەم پرۆژەنە لە چاو ئەو بودجە کەمەدا خزمەتگوزارى پێشکەش کراوە يان نا
 با پەرلەمان خۆى وەڵام بداتەوە

 
 لە گـــەڵ رێزى بێ پايانى

 ووتەبێژى ئەنجومەنى پارێزگــاى سلێمانى

 


